
DISKUSSJONI DWAR IR-RAPPORT ANNWALI 2021 MAĦRUĠ MILL-UFFIĊĊJU TAL-KUMMISSARJU GĦAT-TFAL

IĊ-CHAIRPERSON (L-Onor. Rosianne Cutajar): Nagħtu bidu għad-diskussjoni tal-lum, fejn magħna għandna lis-Sinjura Antoinette Vassallo, Kummissarju għat-Tfal u lis-Sinjura Suzanne Gili mill-Uffiċċju tal-Kummissarju għat-Tfal. Flimkien magħhom se niddiskutu r-rapport annwali tal-2021 maħruġ mill-Uffiċċju tal-Kummissarju għat-Tfal.  Sinjura Vassallo, f’idejk sabiex tagħtina din il-preżentazzjoni u mbagħad wara l-Membri preżenti jkunu jistgħu jagħmlulek xi mistoqsijiet. 

IS-SINJURA ANTOINETTE VASSALLO (Kummissarju għat-Tfal): Sinjura President, nirringrazzjak ta’ din l-istedina sabiex inkun nista’ nagħtikom preżentazzjoni dwar ir-rapport annwali tal-2021 li ħareġ l-Uffiċċju tiegħi. Dan ir-rapport sar mill-Kummissarju ta’ qabli, mis-Sinjura Pauline Miceli, u minn hawnhekk nixtieq nieħu l-opportunità u nirringrazzjaha tax-xogħol siewi li għamlet matul il-kariga tagħha f’din il-pożizzjoni. Naturalment issa li jien qiegħda f’din il-pożizzjoni huwa d-dmir tiegħi li niġi quddiemkom sabiex niddiskutu r-rapport annwali flimkien. This is something new for me u hija l-ewwel darba li qiegħda nattendi din is-seduta magħkom.

IĊ-CHAIRPERSON: Konvinti li se tkun qiegħda tagħmel biċċa xogħol tajba. U aħna wkoll nieħdu l-okkażjoni sabiex nirringrazzjaw lis-Sinjura Miceli tax-xogħol tagħha.  
	
IS-SINJURA ANTOINETTE VASSALLO: Li se nagħmel hu li se nagħtikom brief dwar kif mexxejna matul is-sena. L-Uffiċċju tagħna huwa pjuttost wieħed żgħir. Fil-fatt kulma qegħdin tmienja min-nies u nista’ ngħid b’wiċċi minn quddiem li qisna familja waħda. Nemmen li għandna naħdmu lkoll flimkien għall-ġid tat-tfal u nirringrazzja lil kulħadd tax-xogħol li jwettqu f’dan l-Uffiċċju. Il-baġit tagħna għas-sena l-oħra kien ta’ €220,000, li mhuwiex baġit kbir, u dan il-baġit jingħata mill-Ministeru għall-Politika Soċjali u d-Drittijiet tat-Tfal. Minnu jittieħdu s-salarji tal-erba’ membri u l-kumplament jintuża għall-expenses li jitqassmu fuq diversi operational expenses, international memberships, eċċ. 
Hawnhekk ġibtilkom rendikont tal-ispejjeż li saru s-sena l-oħra biex tieħdu idea ta’ x’kienu l-expenses tal-Uffiċċju tiegħi. Irrid ngħid li s-sena l-oħra konna għaddejjin mill-pandemija tal-COVID-19, u allura ħafna xogħol li s-soltu jsir face to face, bħal pereżempju l-laqgħa tal-European Network Organisation, din lanqas setgħet isir is-sena l-oħra u allura t-travel expenses naqsulna. Kien hemm diversi tnaqqis fl-ispejjeż peress li kollox beda jsir online. U b’hekk il-baġit tagħna lanqas ntuża kollu. Minn €220,000 użajna €177,000. Naturalment nisperaw li issa l-baġit tagħna jibqa’ l-istess għax is-sena li ġejja l-affarijiet se jinbidlu u qisna se nerġgħu mmorru lura għan-normal.  

Bħalma tafu llum qegħdin niċċelebraw il-World Children’s Day li tiġi fl-20 ta’ Novembru, u l-Uffiċċju tiegħi s-sena l-oħra ħadem flimkien mal-UNICEF sabiex isir a child friendly poster dwar id-drittijiet tat-tfal skond il-Konvenzjoni tal-Ġnus Magħquda. Dan il-poster sar bl-Ingliż u bil-Malti u tqassam lill-istudenti tal-Year 6 fl-iskejjel kollha. L-Uffiċċju għamel reading books għall-middle schools biex iktar jippromwovi l-qari fost it-tfal. Importanti li t-tfal jaqraw għax qiegħed jidher biċ-ċar li l-qari qiegħed jonqos. L-Uffiċċju għamel forma ta’ logħba li ovvjament hija marbuta mad-drittijiet tat-tfal u din tqassmet lit-tfal kollha tal-Year 5. Għall-okkażjoni tal-World Children’s Day tlabna lil kull skola sabiex jekk jixtiequ jipprovaw jorganizzaw xi attività ħalli niċċelebraw il-World Children’s Day. U jekk il-bambin irid din is-sena qegħdin naħsbu li din il-ġurnata terġa’ tiġi ċċelebrata u fiha nqassmu diversi affarijiet. 

Jekk wieħed jaqra r-rapport isib kif dan l-Uffiċċju way back ħa inizjattivi biex dejjem jippromwovi d-drittijiet u jara kif nistgħu nifhmu aħjar id-drittijiet tat-tfal. Naturalment għamilhom billi ħareġ ċerti pubblikazzjonijiet. U bil-parteċipazzjoni tal-istaff tagħna kienu saru wkoll focus groups mal-istudenti fl-iskejjel. Is-sena l-oħra minħabba l-COVID-19 kien diffiċli li jsiru dawn l-inizjattivi peress li l-iskejjel għamlu xi żmien magħluqin imma xorta waħda kien hemm perjodu fejn ilħaqna għamilna xi focus groups fl-iskejjel. Naturalment dik hi l-missjoni tagħna u ċjoè li nippromowvu u kemm jista’ jkun nitkellmu fuq id-drittijiet tat-tfal. It-tfal għandhom ikunu aware dwar x’inhuma d-drittijiet tagħhom, u dak hu l-iskop tagħna.  

Is-sena l-oħra l-Uffiċċju nidejna wkoll website ġdida, li saret kemm bl-Ingliż kif ukoll bil-Malti. Hawnhekk qed taraw il-case work carried out għax ovvjament għandek ukoll il-każijiet li jidħlu fi ħdan l-Uffiċċju tagħna. Aħna jidħlu diversi każijiet matul is-sena, però s-sena l-oħra, minħabba l-COVID-19, l-aktar każijiet li kienu komuni kienu fuq il-kwestjoni tal-iskejjel minħabba li dawn ingħalqu u kellu jsir ir-remote learning. Naturalment kellek tfal li forsi ma kinux ippreparati u anke ġenituri li ma kinux jafu x’għandhom jagħmlu. U allura kellna numru ta’ lmenti f’dan ir-rigward. Naturalment id-dover tagħna kien li nirreferuhom u ngħidulhom fejn għandhom imorru għax ovvjament l-Uffiċċju tal-Kummissarju ma jistax jindaħal fit-tmexxija tal-iskejjel. 

IĊ-CHAIRPERSON: Sinjura Vassallo, skużani talli se nwaqqfek imma ġietni f’moħħi waħda minn dawk il-mistoqsijiet li nkun fuq x-xwiek sabiex nistaqsik. Intom tirċievu numru ta’ każijiet, li ħafna drabi tirreferuhom għand l-awtoritajiet kompetenti sabiex jiġu indirizzati. Bħala Kummissarju x’inhi n-natura tal-każijiet li jidħlu għandkom?

IS-SINJURA ANTOINETTE VASSALLO: Il-każijiet huma diversi imma l-iżjed li jkollna  naturalment huma fejn jidħlu t-tfal. Hawnhekk aktar tista’ tgħidilkom Suzanne għax jien lanqas ilni sena fil-kariga tiegħi. Però nista’ ngħidilkom li jkollna kwestjonijiet ta’ tilwim bejn il-ġenituri, fejn sfortunatament tidħol dik iċ-ċerta pika bejniethom u t-tfal jispiċċaw jiżżefnu fin-nofs. Imbagħad dak li jkun jippretendi li se naqbżu għalihom waqt il-kawża li jkollhom imma mhuwiex il-każ. Aħna nirriferuhom imbagħad. Ikollna wkoll każijiet marbutin mal-iskejjel. Għandna skola partikolari, li m’hemmx għalfejn insemmiha għax kulħadd jaf biha, li spiċċaw f’diffikultà minħabba li tkeċċa s-surmast tal-istess skola. U allura tistgħu timmaġinaw l-inkwiet tal-ġenituri u tat-tfal. Issa hemm barra hemm il-perception li jiena, bħala Kummissarju, nista’ nindaga ċerti affarijiet. Imma mhuwiex il-każ. 

Aħna nirreferu każijiet. Jekk xi ħadd jilmenta fuq xi skola partikolari għaliex jaħsbu li mhux qed jimxu sew aħna niddiskutu magħhom, nipprovaw nikkalmawhom għax xi kultant ikollhom ċerta rabja, u niktbu u nirreferu l-każ tagħhom lil min naħsbu li jkun l-iżjed kompetenti. Ikun hemm każijiet li jkollna nirreferuhom għaċ-child protection, speċjalment meta jkun xi każ jaħraq fejn ikun hemm abbuż involut. Jiddependi x’ikun il-każ għax ikollna ħafna każijiet differenti li jidħlu għandna. Naturalment, mal-medda taż-żmien kien hemm każijiet differenti imma kemm ilni hemmhekk nista’ ngħid li l-aktar każijiet li ġew quddiemna kienu marbuta mal-iskejjel, mal-eżamijiet u mal-isports. Ovvjament aħna dejjem nirreferuhom għax l-Uffiċċju tagħna ma jistax jieħu deċiżjoni f’isem ħaddieħor. 

IĊ-CHAIRPERSON: Huwa interessanti għax il-fatt li qed jagħmlu kuntatt magħkom ifisser li jafu bikom. Ħafna drabi n-nies ikunu jridu jiġu empowered biex ikunu jafu għand min iridu jmorru jitolbu l-għajnuna. Il-fatt li jafu bl-eżistenza tal-Kummissarju għat-Tfal diġà hija xi ħaġa pożittiva. U minkejja li l-baġit tagħkom huwa relattivament żgħir l-awareness campaigns tagħkom qegħdin iħallu l-frott xorta waħda. 

IS-SINJURA SUZANNE GILI: Fil-verità jiġu għandna wkoll għaliex qisna a measure of last resort għax ma jkunux jafu fejn se jaqbdu jmorru. Però we try to facilitate u mhux just ngħidulhom fejn għandhom imorru. We also encourage communication għax il-professionals mhux dejjem ikunu jafu x’qed jagħmel ħaddieħor. Dawn il-każijiet jgħinuna wkoll sabiex inkunu nafu r-realtajiet tan-nies hemm barra. Aħna ma noffru servizzi u allura ma naħdmux direttament man-nies, imma dawn il-każijiet jgħinuna biex nifhmu aktar id-diffikultajiet u l-problemi tat-tfal u tal-familji.

IĊ-CHAIRPERSON: L-Onor. Graziella Attard Previ.

ONOR. GRAZIELLA ATTARD PREVI: Bħala Kummissarju jkollkom każijiet fejn ikollkom tidħlu mal-Kummissarju tas-CRPD pereżempju, biex fejn ikun hemm id-drittijiet mittiefsa taqbżu għalihom u forsi taħdmu wkoll ma’ entitajiet differenti fejn ikun hemm bżonn? 

IS-SINJURA ANTOINETTE VASSALLO: Kemm ilni fl-Uffiċċju żgur li le imma ma naħsibx li hija fil-kompetenza tagħna li ...  

IS-SINJURA SUZANNE GILI: Aħna għandna l-liġi li tirregolana u tgħidilna x’inhuma l-funzjonijiet u r-responsabilitajiet tagħna. M’għandniex il-fakultà li nidħllu f’każijiet individwali u għalhekk we facilitate and we refer. Nistgħu nindagaw il-proċeduri ta’ ċerti affarijiet imma mhux li nidħlu f’każijiet individwali. U għalhekk we refer, to facilitate and to make our proposals. Minn ċerti każijiet joħorġu ċerti lakuni jew ċerti diffikultajiet li mbagħad aħna noħorġu l-proposti tagħna lill-entitajiet konċernati.

IĊ-CHAIRPERSON: L-Onor. Galea.

ONOR. GRAZIELLA GALEA: Ma nafx jekk għandkomx din l-informazzjoni imma tistgħu tgħidulna minn liema lokalitajiet l-aktar li jkun hemm każijiet ta’ ilmenti u liema huma l-aktar ilmenti komuni li jidħlulkom?  

IS-SINJURA ANTOINETTE VASSALLO: Ma naħsibx li għandna għax fil-verità ma nistaqsuhomx minn fejn huma.   

IS-SINJURA SUZANNE GILI: We don’t keep that kind of data. Huma jagħtuna l-ismijiet tat-tfal u lanqas dak ma nitolbu xi kultant minħabba d-data protection. U wara li jgħaddi ż-żmien jew wara ċerta età we have to delete the files jew we black out the information.

IS-SINJURA  ANTOINETTE VASSALLO: Aħna m’għandniex dak il-power. Fil-fatt hemm perception hemm barra li aħna għandna ċerti poteri imma mhux il-każ. L-ewwel nett jien m’għandix executive powers u naturalment lanqas huwa l-irwol tagħna. L-irwol tiegħi  qiegħed hemmhekk. Aħna Uffiċċju indipendenti u awtonomi, però fl-istess ħin qisna watchdogs. U allura fejn naraw xi ħaġa li mhijiex korretta jew li mhux qiegħda sew niġbdu l-attenzjoni ta’ dak li jkun, ikun min ikun, jista’ jkun il-Gvern, entità jew xi ħadd ieħor. Dak huwa l-irwol tagħna. Imma dak li jkun jista’ jassumi li għaliex jiena l-Kummissarju għat-Tfal jaħsbu li għandi ċerta poteri. Imma mhux il-każ. 

IĊ-CHAIRPERSON: L-Onor. Davina Sammut Hili.

ONOR. DAVINA SAMMUT HILI: Antiċipajtuni għall-mistoqsija li kont se nagħmel u ċjoè x’inhi l-funzjoni tal-Kummissarju għat-Tfal. Huwa importanti wkoll li hemm barra nwasslu l-messaġġ dwar x’inhu l-irwol tiegħek biex kulħadd ikun jaf x’servizzi toffru imma fl-istess ħin x’inhi l-funzjoni tagħkom. U biex inkompli nżid mal-mistoqsija li għamlet l-Onor. Galea, tista’ tgħidilna jekk għandkomx statistika inġenerali ta’ kemm qed jirrikorru nies għas-servizzi tagħkom?
IS-SINJURA SUZANNE GILI: Aħna ma noffrux servizzi imma nżommu ovvjament file għan-nies li jagħmlu kuntatt mal-Uffiċċju. Irridu nagħmlu distinzjoni bejn każ u dak li nsejħulu bħala referral. Jekk xi ħadd iċempel u jgħidilna li għandu bżonn in-numru taċ- child protection ma nżommux file għalih għax dak kemm tajnieh l-informazzjoni u daqshekk. Jekk imbagħad nikkomunikaw ma’ entatajiet oħra, u hawnhekk nista’ ngħid li on average jkollna madwar 200 u 250 każ fis-sena. Fi żmien il-COVID-19 ovvjament kien hemm iktar għax kien hemm iktar diffikultajiet minħabba l-iskejjel u l-edukazzjoni. Il-każijiet qisu dejjem ikunu jew fuq edukazzjoni, jew fuq familja jew inkella fuq sports. Ovvjament minħabba l-COVID-19 kellna żieda fil-każijiet marbuta mal-edukazzjoni. Jekk intom interessati bin-numri eżatti we can provide them għax inżommu rendikont tagħhom. 

IĊ-CHAIRPERSON: Ikun interessanti li jkollna dik it-tip ta’ informazzjoni. 

ONOR. KATYA DE GIOVANNI: Sinjura Vassallo, l-ewwel ħaġa nifraħlek tal-kariga tiegħek. Inħoss li kienet xi ħaġa verament mistħoqqa given l-esperjenza vasta li għandek f’diversi oqsma fil-passat. Apparti li inti rabbejt ukoll familja numeruża u allura żgur li saret għażla tajba ħafna bil-ħatra tiegħek bħala Kummissarju għat-Tfal. Insellem ukoll lill-predeċessuri tiegħek li kelli l-okkażjoni naħdem magħhom flimkien mas-Sinjura Gili. 

Jiena xtaqt nitkellem ftit fuq l-outreach għaliex sfortunatament għandna tfal li minħabba ċirkostanzi soċjali jew inkella minħabba mard ma jattendux skola. Kemm għandkom faċilitajiet fl-Uffiċċju tagħkom sabiex tagħmlu xi tip ta’ outreach u ċertu tip ta’ proġetti biex jiġu milħuqa dawn it-tfal? 

IS-SINJURA ANTOINETTE VASSALLO: Naħseb li jkun aħjar li tirrispondi Suzanne għax ovvjament tista’ tweġibkom ħafna aħjar minni. Kif għedtilkom fil-bidu jien ilni biss minn Frar li għadda fil-kariga tiegħi mentri Suzanne għandha esperjenza twila u tkun tista’ tweġibkom aktar minni. 

IS-SINJURA SUZANNE GILI: Jien se nitkellem fuq il-parteċipazzjoni. L-Uffiċju tagħna huwa magħmul fuq tliet affarijiet; il-promozzjoni dwar x’inhuma d-drittjiet, li naraw li s-servizzi li għandhom bżonn it-tfal qed jingħataw u li nisimgħu lit-tfal. Aħna nduru ħafna l-iskejjel, kif semmiet il-Kummissarju, u għandna ħafna focus groups but we are very aware li ċerti skejjel jagħżlu ċerti klassijiet biss jew jagħżlu ċerti tfal biss biex jipparteċipaw. Allura mhux kulħadd ikun empowered biex jieħu sehem f’dawn l-inizjattivi. Għalhekk aħna nagħmlu sezzjonijiet ta’ outreach, fejn immorru fil-komunità, però we rely on other organisations għax kif semmejt l-ewwel m’għandniex dak il-kuntatt dirett to identify children.  

Nippruvaw nagħmlu li nistgħu kemm bl-għajnuna ta’ youth organisations u kemm bl-għajnuna ta’ entitajiet oħrajn. Naħdmu mad-djar tat-tfal u mar-residential homes. F’Awwissu għamilna attività għat-tfal. Nagħmlu live-ins avolja dawn l-aħħar sentejn sfortunatament ma tantx stajna nagħmluhom minħabba l-COVID-19. Madankollu dis-sena se nonfquhom il-flus allokati għax se nerġgħu nibdew nagħmlu l-live-ins. Meta bdejt naħdem jien mal-Uffiċċju, 14 years ago, they used to rely on the school to identify the children imma issa dik bdilnieha. Fil-fatt qegħdin immorru f’kull klassi, fl-age groups differenti, u kull tifel u tifla qed jisimgħu b’din l-opportunità. They are not representing the school, lanqas fl-attivitajiet tagħna, jiġifieri t-tfal ma jridu jippreparaw xejn. Aħna qegħdin hemm biex nisimgħu l-esperjenzi u l-opinjonijiet tagħhom. Din aħna we are aware of it, u bir-riżorsi li għandna nagħmlu dak li nistgħu. Ovvjament niddependu fuq entitajiet oħra to help us. 

IS-SINJURA ANTOINETTE VASSALLO: L-ewwel inizjattiva li ħadt meta dħalt fl-Uffiċċju huwa proprju li nibda ndur il-homes u beħsiebni ndurhom kollha. Nixtieq indur l-iskejjel ukoll fit-tliet snin li għandi fil-kariga tiegħi u nemmen li jekk naħdmu bil-għaqal jirnexxili nagħmilhom. Diġà mort diversi homes li qegħdin in care u huwa importanti li niltaqa’ ma’ dawn it-tfal. Iltqajt ma’ tfal immigranti għax inħoss li jekk aħna qed nħarsu lejn t-tfal, irridu nħarsu mhux biss lejn it-tfal Maltin imma lejn it-tfal kollha li jinsabu f’pajjiżna. Illum għandna ammont ta’ tfal li ġejjin minn pajjiżi differenti u għandna nagħtuhom l-istess drittijiet li għandhom it-tfal tagħna. Nemmen li għandi mmur inżur lil dawn it-tfal u nisma’ l-ideat u l-opinjoniet tagħhom. Diġà bdejt immur imma little by little għax ma nistax nagħmel kollox f’salt. 

IĊ-CHAIRPERSON: L-Onor. Ivan Bartolo. 
ONOR. IVAN BARTOLO: Sinjura Vassallo, bħala Oppożizzjoni, meta smajna li inti kont innominata għal din il-kariga mhux biss konna onorati imma mbuttajna ‘l quddiem biex tilħaq Kummissarju. Nirringrazzjawk tax-xogħol li sar, imma jien nafek żmien ilu u naf li dawn it-tliet snin mhux se jkunu moħlija. Xtaqt nagħmillek osservazzjoni dwar dawk it-tfal li forsi l-ġenituri tagħhom ma jkunux jifilħu jħallsulhom ċerti affarijiet li għandhom x’jaqsmu mal-edukazzjoni tagħhom. Hawnhekk mhu qed nipponta subgħajja lejn ħadd. Naf li hemm struttura u li l-affarijiet jieħdu ż-żmien imma tajjeb li kieku l-ġenituri ma jagħmlux xhur jistennew biex ikunu jistgħu jkampaw. Nixtieq li inti tkun il-vuċi ta’ dawn it-tfal li qed ibatu minn ċerta nuqqasijiet materjali. Hemm ukoll tfal li huma nomadi u jispiċċaw jimxu minn post għal ieħor minħabba problemi soċjali ta’ housing. U tajjeb li inti tkun il-vuċi ta’ dawn it-tfal ukoll.  

IS-SINJURA  ANTOINETTE VASSALLO: Nista’ nassigurak li t-tfal qegħdin għal qalbi ħafna u taqbadni ċerta emozzjoni meta nitkellem fuq dawn l-affarijiet, speċjalment meta nara tfal li għandhom bżonn ċerta affarijiet tal-bżonn. U nemmen li m’għandux ikollna dawn l-affarijiet illum għax kulħadd għandu jgawdi mill-istess drittijiet. Għalhekk nemmen li huwa d-dover tiegħi, flimkien mal-Uffiċċju, li nindirizzaw il-bżonnijiet ta’ dawn it-tfal li semmejt inti. After all huwa dritt tagħhom, huwa dritt sagrosant li qiegħed imniżżel fil-Konvenzjoni li huma suppost għandu jkollhom ħajja diċenti, li jitilgħu f’ambjent tajjeb u li kemm jista’ jkun ikunu mrobbija tajjeb. 

Kull tifel u tifla jixraqilhom li jkollhom dak li għandhom bżonn. Nista’ nassigurak li min-naħa tiegħi, flimkien mal-Uffiċċju tiegħi, nagħmlu l-almu tagħna li fejn hemm bżonn li nagħtu l-għajnuna nagħtuha. Nista’ nassigurak fuq dan. Irrid nara x’inhuma l-bżonnijiet ta’ dawn it-tfal għax huwa fid-dover tiegħi li fejn hemm in-nuqqasijiet nagħmel l-appell tiegħi mal-awtoritajiet kompetenti ħalli jekk hemm bżonn li jsir xi ħaġa jsir. 

IĊ-CHAIRPERSON: L-Onor. Attard Previ.

ONOR. GRAZIELLA ATTARD PREVI: Sinjura Vassallo, se nagħmlulek numru ta’ mistoqsijiet illum għax żgur li dan huwa suġġett għal qalb kull wieħed u waħda minna.  Jien bħalma taf għandi rispett kbir lejk, ħdimna mill-viċin fil-passat, u llum il-ġurnata nafu li kemm jista’ jkun irridu nagħtu vuċi lit-tfal. S’issa tkellimna ħafna fuq li jista’ ikun hemm każijiet li jitressqu mill-ġenituri, però kemm hu faċli li tifel jew tifla jagħmlu kuntatt miegħek? Jekk it-tfal ikunu empowered biżżejjed, jekk jinqala’ xi każ ikunu jistgħu jersqu huma stess biex jirrapportaw. Naf li hemm il-helpline, però teżisti linja diretta mal-Kummissjoni? 

IS-SINJURA SUZANNE GILI: Ix-xogħol tagħna huwa proprju li nippromwovu u nqassmu dawn il-leaflets apposta għax fost l-informazzjoni li jsibu fihom għandhom ukoll il-contact details. Hemm diversi options; telephone numbers, ovvjament during working hours għax aħna m’għandniex 24/7availability, il-website li jistgħu jħallu message minn hemmhekk u dan jidħol fil-mail diretta tagħna u għandhom ukoll l-email address fejn jistgħu jiktbulna. Xi ħaġa oħra li forsi nsemmuha s-sena d-dieħla meta niġu quddiemkom bir-rapport annwali tagħna huwa ċ-chat phone li se nagħmlu apposta.  B’hekk ikunu jistgħu jitkellmu magħna, bid-disclaimer li aħna m’aħniex 24/7, jiġifieri jekk tinqala’ kriżi jew emerġenza we are not the right persons to contact. Ovvjament we try as much as possibble to be available.

IS-SINJURA ANTOINETTE VASSALLO: Nixtieq ukoll li r-rapport annwali tagħna nagħmluh child friendly ħalli jkun jista’ jaqrah kulħadd. Naturalment mhuwiex daqshekk faċli għat-tfal biex jikkuntattjawna imma waħda mir-raġunijiet għalfejn irrid immur niltaqa’ direttament mat-tfal huwa proprju biex jien nersaq aktar lejn it-tfal  u t-tfal isiru jafu aktar bina. Jiena nemmen ħafna li t-tfal għandna nagħtuhom vuċi għax huwa importanti li nħalluhom jipparteċipaw kemm jista’ jkun, anke jekk inkunu se nagħmlu xi ħaġa fil-Parlament, għalfejn m’għandniex nagħtu spazju lit-tfal biex naraw x’inhi l-opinjoni tagħhom. Din hija xi ħaġa li emmint fiha from the first day li dħalt fl-Uffiċċju tiegħi. Jien irrid nagħti vuċi lit-tfal, jekk jista’ ikun f’kollox. 

Nixtieq nagħti saħħa lit-tfal biex jipparteċipaw għax rightly so, kif qed tgħid inti, it-tfal għandhom vuċi u naħseb li b’dan il-mod qed nagħmlu awareness tax-xogħol tagħna bħala Kummissarju għat-Tfal u t-tfal ikunu jistgħu jersqu lejna. Naturalment dan ma jgħoddx għat-tfal kollha għax jiddependi mill-età tat-tfal. Imma llum it-tfal ta’ ċertu età, kif ukoll l-adoloxxenti, jiskantawk bl-affarijiet li jgħidu. Illum it-tfal kollha jafu jagħmlu użu mill-midja. 

IS-SINJURA SUZANNE GILI: Ħafna drabi l-ġenituri jikkuntattjawna, però hemm tfal li jikkuntattjawna huma stess. U again in a moment of crisis, għax we have  social media 24/7, għandna Instagram, Facebook, eċċ., ġieli kien hemm kuntatt mit-tfal stess and we try to support them, anke jekk ikun fil-weekend. 

IĊ-CHAIRPERSON: L-Onor. Galea.

ONOR. GRAZIELLA GALEA: Il-fatt li jkun hemm tfal li jagħmlu kuntatt dirett magħkom imma s-servizz ma jingħatax 24/7, għandkom xi ħsieb, speċjalment fil-ħin ta’ bil-lejl jew fi tmiem il-ġimgħa, li tagħmlu xi ħaġa biex tifel jew tifla jkunu jistgħu jagħmlu kuntatt magħkom? 

IS-SINJURA ANTOINETTE VASSALLO: Onor. Galea, mhijiex idea ħażina, anzi hija idea tajba imma naħseb li hija daqsxejn far fetched għax aħna uffiċċju żgħir u xi ħaġa bħal din hija impossibbli għalina. Bħalma għedt kulma qegħdin 7 min-nies plus id-driver. Issa xi kultant we divert il-calls fuq Suzanne jew fuq xi impjegat ieħor but it is not that easy. 

IS-SINJURA SUZANNE GILI: Aħna għandna kampanja fuq online safety u din amalgamajnieha mas-servizz tal-179 ħalli t-tfal kemm jiftakru numru wieħed jekk ikollhom xi problema. Dawk li jiġu għandna ħafna drabi ma jkollhomx life or death situation u jekk se javviċinawna fuq is-social media – il-mobile connected all the time jkun - mill-ewwel se nirreferuhom. Apparti r-riżorsi finanzjarji u anke umani li għandek bżonn għal servizz simili se jkollok tibda tirreklama żewġ numri differenti. Ħalli tal-179 ikunu jafu bina u jekk ikollhom bżonn jirreferu jew bil-kontra, aħna nirreferu lilhom, imma li 24/7 ikun hemm żewġ numri naħseb li tista’ tfixkel aktar lit-tfal.     

ONOR. GRAZIELLA GALEA: X’inhi d-differenza bejn is-servizz li toffru intom u s-servizz tal-179? 

IS-SINJURA SUZANNE GILI: Aħna ma noffrux servizzi. Jekk ikun hemm diffikultà ta’ emerġenza we have to call the police or 179. It is a promotion facilitation referral. Il-179 huwa linked mal-FSWS u huma għandhom is-servizzi kollha tas-soċjal.
ONOR. GRAZIELLA GALEA: Fir-rapport kien hemm diversi proposti min-naħa tagħkom fuq il-qasam legali, bħal pereżempju li l-Kummissarju m’għandux background legali, u qed titolbu wkoll li l-Parlament ikompli jsaħħaħ l-indipendenza tal-Uffiċċju tagħkom billi l-liġi tiġi updated. Kien hemm xi żviluppi fuq dawn il-proposti? U jekk le x’tissuġġerixxu biex inkunu nistgħu nressqu l-proposti tagħkom ‘il quddiem?  

IS-SINJURA ANTOINETTE VASSALLO: Safejn naf jien s’issa ma sar l-ebda progress. Il-liġi ma nbidlitx, però jista’ jagħti l-każ li forsi ‘l quddiem bħala Uffiċċju jkollna aktar poteri imma ma naħsibx li dan se jsir daqshekk malajr. Hija xi ħaġa li qiegħda tittieħed in konsiderazzjoni li l-Kummissarju jkollu aktar poteri u saħħa. ‘Il quddiem taf tkun hekk imma f’dan l-istadju ma naħsibx li wasalna hemmhekk.

IS-SINJURA SUZANNE GILI: Il-liġi daħlet fis-seħħ fl-2003! Jiġifieri għadda ftit taż-żmien minn fuqha u qisu kull liġi li ssir, wara ċertu żmien ikollha bżonn li tiġi updated. 

ONOR. GRAZIELLA GALEA: Li qiegħda nistaqsi jien hu jekk il-proposti li hawn hawnhekk humiex validi jew inkella tixtiqux iżżidu jew tnaqqsu xi proposti li hawn fir-rapport. M’hemmx bżonn risposta issa imma nistgħu naħdmu fuqha darb’oħra. 

IS-SINJURA ANTOINETTE VASSALLO: Nerġa’ indurhom u fil-każ I will let you know. 

IĊ-CHAIRPERSON: L-Onor. De Giovanni.

ONOR. KATYA DE GIOVANNI: Naqbel mal-aħħar punt li semmiet l-Onor. Galea għaliex naħseb li mill-2003 lil hawn għadda biżżejjed żmien sabiex nerġgħu nagħmlu reviżjoni tal-liġi. Xi ħaġa oħra li xtaqt ngħid fuq dak li qalet l-Onor. Galea huwa li fl-opinjoni tiegħi l-irwol tal-Kummissarju huwa aktar ta’ watchdog. Issa jekk imbagħad se nżidu s-servizzi fl-Uffiċċju tagħkom se jkollkom bżonn ta’ watchdog ieħor biex jara jekk dak is-servizz qed jingħatax tajjeb jew le. Għaldaqstant jekk jiżdied l-operat ikollu jiżdied xi tip ta’ regolamentazzjoni fejn intom tkunu tistgħu fuq ħaddieħor aktar milli toffru servizz per se. U b’hekk is-servizzi jkomplu jikbru fi ħdan entitajiet oħra bħall-pereżempju l-FSWS u huma jibqgħu l-esperti biex jagħtu dak is-servizz filwaqt li intom tkunu tistgħu tiżviluppaw l-expertise fejn tidħol il-kwalità u t-trattament tat-tfal.

IS-SINJURA ANTOINETTE VASSALLO: Fil-verità aħna uffiċċju żgħir u tridu tiftakru li lanqas għandna legal personality. Jiġifieri aħna naqgħu taħt il-Ministeru tal-Familja u għalkemm aħna indipendenti, fl-istess ħin m’aħniex, jekk forsi tistgħu tifhmuni. Jiġifieri m’aħniex indipendenti daqskemm naħsbu.  

IĊ-CHAIRPERSON: Kont qiegħda nara l-preżentazzjoni u smajtha wkoll fuq l-aħbarijiet dwar meta ġie fis-seħħ l-Juvenile Court, u naf li dik kienet proprju frott is-suġġerimenti u l-ħidma li saret min-naħa tagħkom. Kontu intom li pproponejtuha u issa daħlet fis-seħħ. Kemm huwa ta’ sodisfazzjon għalikom li taraw dak li twasslu għand l-awtoritajiet, għand il-gvern tal-ġurnata, qed jiġi implimentat? U forsi jekk għandkomx pjanijiet oħra - semmejtulna din taċ-chat box - li tixtiequ timbarkaw fihom għas-sena li ġejja?

IS-SINJURA ANTOINETTE VASSALLO: Way back it-talba tal-Uffiċċju tagħna kienet proprju li żgħażagħ ta’ 17-il sena jinstemgħu ġo Juvenile Court. Fil-verità dik ir-rakkomandazzjoni saret mill-Kummissarju ta’ qabli, liema rakkomandazzjoni ġiet fis-seħħ. U hija xi ħaġa sabiħa għax it-tfal m’għandhomx jinstemgħu f’qorti normali. Il-qorti għandha titbiegħed minn fejn hemm il-Juvenile Court u tfal ta’ 17-il sena għandhom jinstemgħu f’din il-qorti apposta. 

IĊ-CHAIRPERSON: U għandkom xi proġetti oħra li tixtiequ timbarkaw fihom fis-snin li ġejjin?

IS-SINJURA ANTOINETTE VASSALLO: Għandna ħafna kieku imma ma nafx mil-liema se nibda nsemmi.

IĊ-CHAIRPERSON: X’inhi l-prijorità fuq il-prijoritajiet l-oħrajn għax naf li kollha huma importanti l-proġetti tagħkom. 

IS-SINJURA ANTOINETTE VASSALLO: Bħalissa qiegħda naħdem fuq advisory board u qiegħda naħdem b’koordinament mal-kunsilli lokali għax nixtieq li jkun hemm advisory board, li jkun regional advisory board, u li t-tfal indaħħluhom f’dan il-bord biex ikunu jistgħu jsemmgħu leħinhom. Dan il-proġett diġà bdejt naħdem fuqu. Bħalissa għadna għaddejjin inqassmu r-riżorsi lill-iskejjel kollha, mhux sempliċiment lil ta’ Year 5 u ta’ Year 6. Se nqassam ir-riżorsi marbuta mad-drittijiet tat-tfal lil Kinder 1 u Kinder 2. Se jkollna xi ħaġa speċjali għalihom għax naturalment kull age group huma differenti. Għandna xi ħaġa oħra għal ta’ Year 1, 2 u 3 u mbagħad xi ħaġa oħra għal dawk ta’ bejn il-Year 4 u Year 11, fejn se nagħmluhom aware tad-drittijiet tagħhom. 

Li huwa importanti hu li t-tfal ikunu jafu x’inhuma d-drittijiet tagħhom u li nagħtuhom aktar leħen biex jekk ikunu jridu jesprimu xi ħaġa jkollhom il-fakultà li anke jiddiskutuha mat-teacher tagħhom. Fil-fatt se nagħtu l-għodda lit-teachers biex ikunu jistgħu jagħmlu l-lessons mat-tfal. Nemmen ħafna fiha. Dak bħalissa qegħdin naħdmu fuqhom ukoll. 

IĊ-CHAIRPERSON: Qegħdin nitkellmu ħafna fuq drittijiet u huwa tajjeb li t-tfal ikunu aware tad-drittijiet tagħhom, però bħala edukatriċi nemmen ukoll li d-drittijiet awtomatikament iġibu fuqek ċerti dmirijiet. U ħafna drabi, speċjalment fid-dinja tal-lum, huwa tajjeb li t-tfal inpoġġuhom fiċ-ċentru imma fl-istess ħin, b’mod parallel, filwaqt li ngħallmuhom id-drittijiet tagħhom, ngħallmuhom ukoll id-dmirijiet tagħhom. Dan imbagħad iwassal għal affarijiet oħra; dixxiplina, rispett lejn il-familja u l-awtoritajiet, eċċ. u allura forsi s-suġġeriment tiegħi hu li filwaqt li nibqgħu nagħfsu fuq id-drittijiet tat-tfal, fl-istess ħin nagħfsu wkoll fuq id-dmirijiet tat-tfal.

IS-SINJURA ANTOINETTE VASSALLO: Dik diġà qiegħda ssir indirettament għax jekk jien qiegħda ngħallmek fuq x’inhuma d-drittijiet tiegħek, mela awtomatikament taf x’inhuma d-dmirijiet tiegħek. Id-drittijiet huma ħafna u huma elenkati. Fil-fatt hemm 42 dritt b’kollox, fosthom id-dritt li tiekol, li jkollok familja u li jkollok trobbija tajba. Issa jekk inti taf li huwa dritt tiegħek li tikol tajjeb u tara tifla oħra li m’għandhiex x’tikol, awtomatikament mingħajr ma trid se jkollok ċerta empatija lejn dik it-tifla u se tixxerja l-ikel tiegħek magħha. Indirettament, għalkemm jien qed ngħidlek x’inhu d-dritt tiegħek, fl-istess ħin inti qed titgħallem ukoll x’inhu d-dmir tiegħek.  

Ġieli jistaqsuni fuq x’inhuma d-dmirijiet tat-tfal imma jekk jien qed ngħallmek fuq id-drittijiet tiegħek, u inti taf li huwa dritt tiegħek li jkollok l-affarijiet meħtieġa għall-iskola, u se tara lil xi tifla oħra li m’għandhiex dawk l-affarijiet, inti se tara kif se tgħinha. Jien naħseb li d-dmir awtomatikament huwa mniżżel mill-fatt ta’ x’inhu d-dritt tiegħek.   Jien inħares lejha b’dak il-mod. 

IS-SINJURA SUZANNE GILI: Li xtaqt forsi nżid ma’ dak li qalet il-Kummissarju hu li jekk il-human rights education issir b’mod tajjeb ... Fuq kollox id-drittijiet tat-tfal huma human rights with a few specifications għax jiddependu fuq l-adulti għal ċerti provvediment bħall-ikel and so on. Nifhem dak li qiegħda tgħid, speċjalment għal min ikun fil-klassi għax it is very difficult. Imma jekk l-edukazzjoni fuq id-drittijiet u l-awareness issir b’mod tajjeb u b’mod professjonali, il-Konvenzjoni titkellem ħafna fuq ir-rispett. Il-kelma “dmir” ma tissemmix fil-klassi imma jekk pereżempju għandi dritt għall-ikel, kif semmiet il-Kummissarju, u ommi ppreparat dixx għaġin il-forn u jien kiltu kollu, ħuti u l-ġenituri tiegħi x’se jieklu? Meta tispjega d-drittijiet it is based on respect for myself and for others. Jekk jien tellift fil-klassi, la jien u lanqas sħabi ma tgħallmu għax it-teacher ħliet il-ħin tikkoreġini. Jiġifieri aħna forsi ma nsemmux in every sentence d-dmrijiet imma aktar niffokaw fuq il-kunċett ta’ rispett, kif tgħidilna l-Konvenzjoni. U hemmhekk inkunu qegħdin ngħidu l-istess ħaġa. 

IS-SINJURA ANTOINETTE VASSALLO: Ħalli nagħtik eżempju żgħir. Inti fil-qorti l-ħażin se tippontalek u se tgħidlek li m’għandekx tagħmel dak il-ħażin. Allura indirettament inti taf li m’għandekx tagħmlu u taf li għandek tagħmel it-tajjeb.

IĊ-CHAIRPERSON: L-Onor. De Giovanni għandha s-settur tal-edukazzjoni għal qalbha ħafna wkoll. Li naħseb riedet tgħid hu li fit-trobbija tat-tfal, aktar milli tgħidilhom x’ma jistgħux jagħmlu, tinkoraġġihom b’mod pożittiv fuq dak li suppost qegħdin jagħmlu. Jien qattajt snin fil-klassi u filwaqt li t-tfal huma konxji ħafna, uħud iktar minn oħrajn, ta’ x’inhuma d-drittijiet tagħhom, xi kultant kont naraha li fejn jiġu għad-dmirijiet ... U din naraha anke assoċjata ma’ ċertu egoiżmu li s-soċjetà tal-lum qisha trawwem fl-individwi. Jien irrid niġi ttrattat bl-istess mod kif qed nittratta lil ħaddieħor. U allura bi dmirijiet dik li kelli f’moħħi. 

IS-SINJURA SUZANNE GILI: Fil-fatt meta nidħlu ġo klassi nistaqsuhom x’inhuma d-drittijiet tagħhom u ġieli ssib lil xi ħadd jgħidlek li jilgħab bil-playstation. Għalhekk inti trid tispjega u tikkwalifika dawn id-drittijiet. Meta kulħadd jifhem li dawn huma drittijiet fundamentali ... Jien għandi dritt li nagħmel li rrid u ġieli tkellmu magħna l-ġenituri li t-tfal jhedduhom li se jċemplu l-179. Jien ngħabbihom bir-responsabiltà li jekk se jċemplu fuq il-179 għal xejn jista’ jagħti l-każ li xi ħadd ipprova jċempel għax veru kellu bżonn u sab il-line busy. Aħna nipprovaw nikkomunikaw magħhom u nfehemuhom x’inhu l-kunċett.

IĊ-CHAIRPERSON: Huwa kunċett interessanti ħafna.

IS-SINJURA ANTOINETTE  VASSALLO: Dan huwa suġġett li Suzanne speċjalizzat fuqu u għandha esperjenza twila fih, però dan is-suġġett trid tifhmu b’dak il-mod għax inkella l-kunċett warajh isir ħażin. Jiena nemmen li jekk jittieħed sew fl-iskejjel u t-teachers ikunu kapaċi jispjegawh ukoll, it-tfal tagħna jaslu biex jifhmu aħjar. Fil-fatt aħna nagħtu ċertu taħriġ ukoll lill-edukaturi. 

ONOR. KATYA DE GIOVANNI: Naħseb kumment li tisimgħu ta’ spiss huwa fuq kemm it-tfal huma mgħobbijin b’ħafna stress u b’affarijiet li jixtiequ jiftakru. U allura, fid-dawl ta’ din ir-relazzjoni tajba li għandkom mal-iskejjel tistgħu forsi tisfruttaw din ir-relazzjoni biex forsi s-sillabi tal-iskola jiġu revised. Anke din tad-drittijiet u tad-dmirijiet nikkonsidraha bħala key skill u forsi nistgħu naraw kif tista’ tiġi integrata fis-sillabi ta’ kuljum. U allura pereżempju ssir comprehension fuq id-drittijiet u fuq id-dmirijiet u fl-istess ħin toħroġ minnha lezzjoni tal-grammatika. Kemm żviluppat tajjeb biżżejjed din ir-relazzjoni fejn jidħlu l-iskejjel u forsi jekk jistgħux jieħdu din ix-xejra?

IS-SINJURA ANTOINETTE VASSALLO: Naħseb li l-Kummissarju ta’ qabli diġà għamlet referenza għaliha din.   

IS-SINJURA SUZANNE GILI: Mhux id-drittijiet tat-tfal biss imma hemm issues oħra li huma relatati. Din is-sena ħdimna ħafna fuq il-climate change u fuq l-internet safety. L-iskejjel per se ma tantx għandhom għażla fis-sillabu imma aħna ilna ngħidu li anke meta jkun hemm policies, irid ikun hemm aktar synchronization għax hemm suġġetti li jiġu overlapping fuq oħrajn. Ħadt gost li aħna noffru lectures fl-Institute for Education fuq id-drittijiet tat-tfal u għalihom dawn ma jiġux biss teachers tal-PSCD jew tas-social studies imma kellna wkoll teachers tas-Science, tal-Ingliż u tal-Malti. U n-numri qed jiżdiedu. Jiġifieri bil-mod il-mod qed nippruvaw inwasslu l-messaġġ kif semmejt inti ftit ilu ...  

ONOR. KATYA DE GIOVANNI: Għandek bżonn tirrispetta t-turn tiegħek u ħafna affarijiet oħra li wieħed jista’ jdaħħal bħala parti mir-rispett u d-dmirijiet. Grazzi u prosit.

IĊ-CHAIRPERSON: L-Onor. Sammut Hili.

ONOR. DAVINA SAMMUT HILI: Naħseb li rridu nindirizzaw il-ġenerazzjoni ż-żgħira tagħna għax fl-aħħar mill-aħħar meta t-tfal taqbadhom minn età żgħira se jitrawwmu differenti milli kieku kienu ta’ età akbar. U naħseb li d-drittijiet u d-dmirijiet it-tfal ta’ età żgħira għandhom ikunu aware tagħhom ukoll. Jien forsi għax għandi għal qalbi l-kunsilli lokali imma naħseb li hija xi ħaġa importanti u xi ħaġa sabiħa li ninvolvu lill-kunsilli lokali fiha din u allura intom tkunu tistgħu tmorru hemmhekk sabiex tippromwovu s-servizzi tagħkom. Filwaqt li hawnhekk għedtulna li tqassmu l-leaflets mal-iskejjel, u naħseb li huwa tajjeb, ikun tajjeb ukoll li dawn jitqassmu fil-kunsilli lokali biex aktar nies ikunu aware tagħhom. 

IS-SINJURA ANTOINETTE VASSALLO: Fil-fatt aħna nagħtuhom ukoll lill-kunsilli lokali. Aħna l-Uffiċċju tagħna jaħdem ma’ diversi entitajiet differenti, fosthom mal-kunsilli lokali. Onorevoli, inti staqsejtni x’għandna għaddej bħalissa u nista’ ngħidlek li bħalissa għandna għaddej proġett mal-kunsilli lokali fejn din is-sena nidejna riċerka fuq safe towns and villages u li jkunu child friendly.  Jiġifieri qegħdin naħdmu mal-kunsilli lokali biex intejbu l-lokalitajiet tagħna u nagħmluhom aktar child friendly. Għal dan il-għan għamilna index u se nagħtuhom quality label, jiġifieri nħeġġu l-parteċipazzjoni tal-kunsilli lokali, għalkemm jiddispjaċini ngħid li ma tantx ipparteċipaw s’issa.   

IS-SINJURA SUZANNE GILI: Għandna żewġ inizjattivi għaddejjin fl-istess ħin. Qegħdin noffru training fuq il-parteċipazzjoni tat-tfal mal-kunsilli lokali, fejn għandna madwar 35 parteċipant minn 16-il kunsill lokali differenti. It’s a start. Ovvjament nixtiequ li jkun hemm iktar konkorrenza, però qed naħdmu ukoll fuq il-quality label. Fil-fatt qegħdin naħdmu fuq indicators ma’ diversi stakeholders u kull kunsill lokali, kull sena, ikun jista’ japplika għal bandiera li huwa child friendly. U l-parteċipazzjoni f’dan it-taħriġ se jkun marbut mal-index. This is just a start ħalli nibdew naħdmu. Għalhekk semmejt li hemm ħafna ideat u ħafna affarijiet.   

IS-SINJURA ANTOINETTE VASSALLO: Aħna nippruvaw naħdmu kemm jista’ jkun ma’ entitajiet differenti wkoll.

IĊ-CHAIRPERSON: Nieħu l-opportunità mill-ġdid sabiex nawguralek għall-kariga tiegħek u nawgura lilkom għax-xogħol li tagħmlu, xogħol li tagħmluh b’tant impenn u mħabba. X’ħin kontu qed tagħmlu l-interventi tagħkom kważi kważi emozzjonajt ruħi għaliex jidher li your heart is in the right place, u dak li qed tagħmlu qed tagħmluh mhux għax sempliċiment huwa x-xogħol tagħkom imma għax huwa xi ħaġa li jagħtikom sodisfazzjon.

IS-SINJURA ANTOINETTE VASSALLO: Dan huwa suġġett li jogħġobni ħafna. Kelli diversi rwoli fil-ħajja tiegħi u missejt ma’ ħafna affarijiet, però fejn tmiss mat-tfal nemmen li hija ħaġa totalment differenti. Issa jista’ikun għax jien omm u dak il-feeling li tħoss l-omm hija xi ħaġa li tkun ġo fik. Għalfejn m’għandniex nieħdu ħsiebhom u nipproteġuhom lit-tfal? Għaliex m’għandniex nagħtuhom dak li jixirqilhom? Fuq kollox dak huwa dritt tagħhom. it-tfal għandhom id-dritt li jitilgħu tajjeb u hija ħasra meta naraw xi tkissir fil-familji għax hemmhekk it-tfal se jispiċċaw fin-nofs. U dik hija xi ħaġa li għandna nieħdu ħsieb tagħha, u ċjoè li jkun hemm aktar għaqda fil-familja u li l-familja ssib ftit quality time li jqattgħuh flimkien.  

IĊ-CHAIRPERSON: Fil-ħajja politika tagħna niltaqgħu ma’ diversi każijiet imma naħseb li għal kull wieħed u waħda minna l-każijiet li jikkonċernaw lit-tfal huma verament każijiet umani, li jmissulek qalbek, u li tidħol fihom b’ruħek u b’ġismek. X’hemm aktar għażiż għalina mit-tfal? Sinjura Vassallo, lilna għoddna miegħek f’xi inizjattiva li tkun se tagħmel, anzi fil-ħafna inizjattivi li se tkun qiegħda tagħmel ħalli fejn nistgħu nqajmu l-awareness ukoll, kemm fuq il-paġni ta’ Facebook u kemm fuq il-midja soċjali tagħna. Nirringrazzjakom. 

Fil-5.34 p.m. il‑Kumitat aġġorna għal data li kellha tiġi kkomunikata aktar tard.

